Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Nafarroaren Eguna ospatzeko Nafarroako Gobernuak prestatu duen programari buruzkoa. Galdera argitaratu zen 2015eko azaroaren 20ko 32. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro parlamentu-taldeari atxikitako foru parlamentari Alberto Catalán Higueras jaunak idatzizko galdera egin du “Nafarroako Foru Komunitatea” jota lehiaketari buruz (9-15/PES-00136). Hauxe da horri buruz Herritarrekiko eta Erakundeekiko Harremanetarako kontseilariak ematen dion informazioa:

Azaroaren 21ean, “Nafarroako Foru Komunitatea Saria” jota lehiaketaren IX. edizioa egin zen Tuterako Gaztambide antzokian. Nafarroako Gobernuaren ordezkari, Eskubide Sozialetarako lehendakariorde Miguel Laparra Navarro bertan izan zen.

Udal ekimenei laguntzeko plana desagertu zenetik, lehiaketa antolatzeko babesle pribatu bat badago. Hori gorabehera, eta joan den urtean bezala, Nafarroako Gobernuak 1.000 euroko laguntza eman zion lehiaketari, eta Nafarroako armarria duen ikur-oihal handi bat laga zion.

Hala eta guztiz ere, Nafarroako Gobernuak Nafarroako Egunaren ekitaldi ofizialak onetsi zituen egunean, jaialdiaren antolatzaileek ez zuten eskatua inongo lankidetza edo laguntzarik; hori dela eta, Gobernuak erabaki zuen ekitaldia programan ez sartzea. Ondorengo egunetan eskatu zen aipatutako lankidetza.

Hori guztia jakinarazten dizut, Nafarroako Parlamentuko Erregelamenduaren 194. artikuluan ezarritakoa betez.

